
INGLIZ TILI MATNLARINI 
O‘RGANISHDA 6-SINF 
O‘QUVCHILARINING 
GRAMMATIK 
KOMPETENSIYASINI OSHIRISH 
VA TATBIQ QILISHNING 
SAMARALI USULLARI

Sharipova Firuza Mehriddinovna
NavDU 2-bosqich tayanch doktoranti,
Navoiy innovatsiyalar universiteti o‘qituvchisi

Annotatsiya: Ushbu maqolada 6-sinf o‘quvchilarining ingliz tili matnlari asosida grammatik kompetensiyasini shakllan­
tirish va rivojlantirish masalalari tahlil qilinadi. Grammatik bilimlarni matn asosida o‘rgatish orqali o‘quvchilarda real ha­
yotiy kontekstda qo‘llay olish ko‘nikmalarini shakllantirish, grammatika qoidalarini izolyatsiyalangan holatda emas, balki 
kontekstual yondashuv asosida o‘zlashtirishning afzalliklari yoritiladi. Shuningdek, matnlarni chuqurroq tahlil qilish orqali 
grammatik tuzilmalarning shakl va ma’no jihatdan qanday ishlashini anglash mumkinligi ko‘rsatib beriladi. Maqola davo­
mida dars jarayonida foydalaniladigan interaktiv metodlar, topshiriq turlari va baholash mezonlariga ham e’tibor qaratiladi.

Kalit so‘zlar: grammatika, kompetensiya, matn asosida o‘qitish, tahlil, 6-sinf, ingliz tili, kontekstual yondashuv, cohe­
rence, cohesion.
Abstract: This article analyzes the issues related to the development and formation of grammatical competence in 
6th-grade students through English texts. It highlights the advantages of teaching grammar within a textual context rather 
than through isolated rules, allowing students to apply their knowledge in real-life situations. The study also demonstrates 
how in-depth text analysis can help learners understand how grammatical structures function in terms of both form and 
meaning. The article also discusses interactive methods, task types, and assessment criteria used during English lan­
guage lessons.

Key words: grammar, competence, text-based instruction, analysis, 6th grade, English language, contextual approach, 
coherence, cohesion.
Аннотация: В данной статье рассматриваются вопросы формирования и развития грамматической компетенции 
у учащихся 6-го класса на основе английских текстов. Освещаются преимущества обучения грамматике не в 
изолированной форме, а в контексте, что способствует развитию навыков применения грамматических правил в 
реальных жизненных ситуациях. Также показано, как с помощью глубокого анализа текста можно понять особен­
ности функционирования грамматических структур с точки зрения формы и значения. В статье также уделяется 
внимание интерактивным методам, видам заданий и критериям оценивания, применяемым в учебном процессе.

Ключевые слова: грамматика, компетенция, обучение на основе текста, анализ, 6-й класс, английский язык, 
контекстуальный подход, когерентность, когезия.

KIRISH
Bugungi kunda xorijiy tillarni, xususan ingliz tilini o‘rganish global ehtiyojga aylangan. O‘zbekiston umum­

ta’lim maktablarida ham ingliz tilini erta bosqichlarda o‘rgatishga alohida e’tibor qaratilmoqda. 6-sinf o‘quvchilari 
aynan shu bosqichda tilning grammatik asoslarini puxta egallashlari lozim. Ingliz tili grammatikasini o‘rganishda 
matn asosida yondashuv eng samarali metodlardan biri sifatida maydonga chiqmoqda.

Odatda an’anaviy darslarda grammatik qoidalar alohida, muloqot kontekstidan ajralgan holda o‘rgatiladi. 
Ammo bu yondashuv cheklangan samaradorlikka ega. Chunki til bu faqat grammatik strukturalar emas, balki 
mazmuniy va kommunikativ vositadir. Shu sababli grammatikani matn asosida, kontekstdan ajralmagan holda 
o‘rgatish – tilni real sharoitda qo‘llashga tayyorlaydi. Grammatik kompetensiya va matn asosida o‘rganishning 
afzalliklari. Grammatik kompetensiya – bu o‘quvchining grammatik bilimlarini mos kontekstdagi nutqda qo‘llay 

olish malakasidir. Bu kompetensiyani mustahkamlashda matn asosida o‘qitish (text-based instruction) metodi­
kasi hozirgi kunda eng ilg‘or va samarali usullardan biri hisoblanadi.

Har qanday chet tilini o‘rganishda o‘sha tilga mansub haqiqiy (target) matnlar bilan ishlamasdan to‘laqonli 
kompetensiyaga ega bo‘lish deyarli imkonsiz. Chunki matnda: so‘zlarning grammatik shakli, gaplarning tuzi­
lishi, zamon, modal fe’llar, olmoshlar, predloglar, bog‘lovchilar va ulardan foydalanish uslubi real til konteks­
tida uchraydi va muloqot maqsadiga xizmat qiladi. Matn asosida o‘rgatishda o‘quvchi grammatikani hayotiy 
mazmunga bog‘laydi.

Matnni faqat o‘qish emas, balki chuqur tahlil qilish, ya’ni: fe’l zamonlarini aniqlash, gaplarning tuzilishi­
dagi grammatik birliklarni ajratish; olmoshlar va bog‘lovchilarning matndagi rolini anglash; matndagi coherence 
(mazmuniy izchillik) va cohesion (grammatik bog‘liqlik) mexanizmlarini tushunish – tilni chuqur o‘zlashtirishga 
olib keladi. Bu esa grammatika qoidalarini me’yoriy yodlash emas, balki funktsional ravishda anglash va tatbiq 
qilishni ta’minlaydi.

Coherence va Cohesion orqali grammatika o‘rgatish. Matn tarkibidagi gaplar mazmunan va grammatik 
jihatdan o‘zaro bog‘langan bo‘lishi kerak. Shuning uchun dars jarayonida: coherence – fikrlar izchilligini, cohe­
sion – grammatik vositalar orqali bog‘lanishni (bog‘lovchilar, olmoshlar, fe’l shakllari) tahlil qilish o‘quvchilarni 
nafaqat grammatik, balki mantiqiy va funksional tahlil qilishga o‘rgatadi. Masalan, quyidagi matnni olaylik: Tom 
wakes up early. He eats breakfast and walks to school. His best friend joins him on the way. Bu yerda “he”, 
“his” kabi olmoshlar cohesion hosil qilmoqda; uchta gap esa bir g‘oya atrofida izchil bog‘lanib, coherenceni 
hosil qilmoqda. O‘quvchi ushbu tuzilmalarni grammatik, semantik va stilistik jihatdan tahlil qilganida – u endi 
grammatika qoidalarini mustaqil tatbiq qila oladi.

Grammatikani matn asosida o‘rgatish texnikalari. 6-sinf o‘quvchilari uchun quyidagi metodik yondashuvlar 
samarali hisoblanadi:

1-jadval: Grammatik kompetensiya va matn asosida o‘rganishning afzalliklari
An’anaviy yondashuv Matn markazli yondashuv (TBI)

Qoidalar izolyatsiyada o‘rganiladi Qoidalar real matn kontekstida kashf etiladi
O‘quvchi ko‘pincha reproduktiv O‘quvchi analitik va ijodiy
Til formaga qaratiladi Til forma + funktsiya + mazmunga qaratiladi
Motivatsiya pasayishi mumkin Real mazmun sabab motivatsiya yuqori

Grammatik kompetensiya – nafaqat qoidalarni bilish, balki ularni mazkur kontekstda to‘g‘ri qo‘llash 
malakasi. Matn markazli yondashuv ushbu malakani tabiiy ravishda shakllantiradi.

Matn asosida savol-javoblar. Matndan keyin grammatikaga oid savollar: “Which tense is used here?” 
“Find all pronouns and explain their references.”

Transformatsiya mashqlari.
•	 matndagi gaplarni boshqa zamonga o‘tkazish;

•	 fe’l shakllarini o‘zgartirish;

•	 kontekstli yozma topshiriqlar;

•	 matn asosida yangi hikoya yoki dialog tuzish;

•	 matnga o‘xshash yangi situatsion parcha yaratish.

2-jadval: Samarali metodlar va topshiriq turlari (6-sinf misolida)
Metod Misol topshiriq Maqsad

Savol-javob “Which tense is used here?” Zamonni ajratish, analitik fikrlash
Transformatsiya Gaplarni Past → Present Perfect Qoidalarning moslashuvchan qo‘llanishi
Kontekstli yozish Berilgan matn asosida diyalog tuzish Ijodiy va funksional qo‘llash
Grammar games Sentence Puzzle, Tense Race Faol ishtirok, motivatsiya
Semantik xarita Personajlar bog‘liqlik zanjiri Coherence/Cohesionni vizuallashtirish
Audio-matn Eshitilgan hikoyadan modallarni topish Eshitib-anglash va grammatika integratsiyasi

Interaktiv tahlil: Guruh bo‘lib gaplar orasidagi bog‘lovchi vositalarni aniqlash; matndagi semantik zanji­
rlarni chizish (masalan: kim → u → uning do‘sti...).

Tatbiq qilish va baholash: o‘rganilgan grammatik bilimlarni real vaziyatda qo‘llay olish – bu til o‘rganish­
dagi asosiy mezondir. Baholashda quyidagi jihatlar hisobga olinadi:

•	 matndagi grammatik birliklarni to‘g‘ri aniqlay olish;

•	 matnga mos gaplar tuzish;

•	 matn tahlilidan foydalangan holda mustaqil fikr ifodalash;

•	 gaplar orasidagi bog‘liqlikni (cohesion va coherence) tushuna olish.

XULOSA
Matnga asoslangan yondashuv 6-sinf o‘quvchilarining grammatik kompetensiyasini oshirishda eng sama­

rali strategiyalardan biridir. Bu usul grammatikani alohida o‘rgatmaydi, aksincha, tilni mazmun va kommunikat­
siya vositasi sifatida talqin etib, o‘quvchini real muloqotga tayyorlaydi. Shuning uchun har qanday grammatik 
mavzu, avvalo, matn kontekstida kashf etilishi va tatbiq etilishi zarur.

Tilni o‘rganishda grammatika juda muhim, ammo bu bilimlar real kontekst – ya’ni matn orqali mustahkam­
lanmasa, ularni amaliy qo‘llash qiyin bo‘ladi. Ingliz tilida matn asosida grammatika o‘rgatish nafaqat samaraliroq, 
balki tilning ichki tizimini, strukturasini va semantik mexanizmlarini anglashga xizmat qiladi. Hozirgi zamon 
metodikalarida bunday yondashuvdan samaraliroq usul mavjud emas. Shunday ekan, ingliz tilini o‘rgatishda 
har qanday grammatik qoidani o‘rganishdan avval uni matn kontekstida tushunish va tatbiq qilishga e’tibor 
qaratish – o‘quvchining tilda mustahkam poydevorga ega bo‘lishiga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

